
Juda köp zat gerek dälmiş ynsana,
Hernä, Taňrym sabyr bersin ynsaba.
Eger adam bolup giräýseň sana,
Ojagyňda döwlet aýlansyn dursun.

Her kimde umyt bar: — Gowyny görsek,
Ýamandan daş bolup, ýagşyda dursak.
süýji hyýallardan beslenip gursak,
Arzuw tolkunlary towlansyn dursun.

Kim biler, kim galyp, kimseler gitjek,
Kimmiş bi dünýäni oýnajak, tutjak.
Bir zat belli: ojagyňy öý etjek,
Hoşgylaw söwer ýar saýlansyn dursun.

Misli ganat ýasan uçar guş bolup,
Ogluň-gyzyň gitse ara daş bolup.
Bir gez beýgelmäge-wagtyň hoş bolup,
käte halyň sorap köwlensin dursun.

Öwünseň pes päli mazamlap öwün,
Garaz, göwnüňde-de saklama düwün.
Özem gojalmasyn çaga deý göwün,
Näzikligin saklap şaýlansyn dursun.

Durmuş durmuş bolup, eşret akanda,
Şirin sözler nagma kakar dahanda.
…Bir dilegim bu näzenin jahanda,
Diňe haýyr işler oňlansyn dursun.

